
                   Kronstad distriktspsykiatriske senter


Solheimsgaten 1. september 2010

Til pasientar og pårørande ved Kronstad distriktspsykiatriske senter (DPS)

Mange pasientar og pårørande vil merke at det blir endringar i tilbodet vårt dei næraste åra. Bakgrunnen er at Kronstad DPS skal utviklast til å bli eit moderne lokalsjukehus innan psykisk helsevern. Dette skal skje i tråd med dei føringane vi har fått frå staten og dei faglege endringane som skjer i resten av landet.

Den mest synlege konkrete endringa, er eit stort nybygg på Danmarksplass. I løpet av sommaren 2013 skal heile Kronstad DPS samlast der. Tida fram mot innflytting vil vi nytte til å gjennomføre faglege og organisatoriske endringar.

Endringar
Mange endringar vil komme før vi har det nye bygget ferdig. Det vil i tida framover bli endringar i døgntilbodet vårt. Dette vil særleg gjelde døgnseksjonane ved Knappentunet. Alle pasientane skal bli godt ivaretatt og få eit tilpassa behandlingstilbod, i Kronstad DPS eller gjennom tiltak/tenester i kommunen. For nokre pasientar vil det vere aktuelt med mellombels flytting frå Knappentunet til Askviknes.

Utviklar tenestetilbodet

Føringane frå styresmaktene er at ingen skal bu på eit DPS eller eit sjukehus over tid. Derfor er Kronstad DPS no i gang med å endre tenestetilbodet slik at vi kan tilby betre og individuelt tilpassa behandlings- og rehabiliteringstilbod. 
Kronstad DPS gir tilbod til innbyggjarane i bydelane Bergenhus, Årstad og Ytrebygda.
Still gjerne spørsmål
Når vi har flytta inn i det nye bygget, kjem ikkje Kronstad DPS lenger til å drive pasientbehandling ved Knappentunet, Askviknes, C. Sundtsgate eller Solheimsgaten. Alle tenester blir samla i det nye DPS-bygget. Sjølv om det blir store endringar i drifta, vil alt personale framleis vere tilsett i Helse Bergen HF. 
Dersom du har spørsmål, må du gjerne ta kontakt med leiar for den aktuelle seksjonen eller med prosjektleiar Stig-Arthur Didriksen, tlf. 55977900 eller
e-post kronstaddps@helse-bergen.no
Vennleg helsing
Klinikkdirektør Kirsten Irene Stordal
Kronstad DPS

